
დანიელ ბლენდალფი - დირიჟორი
პაბლო ფერანდესი - ჩელო
პან-კავკასიური ახალგაზრდული 
ორკესტრი

ანტონინ დვორჟაკი (1841-1904)
კონცერტი ჩელოსა და ორკესტრისთვის 
სი მინორი, თხზ. 104, B.191
Allegro
Adagio ma non troppo
Finale: Allegro moderato

გუსტავ მალერი (1860–1911)
სიმფონია No.1 რე მაჟორი
Langsam, schleppend – Immer sehr 
gemächlich
Kräftig bewegt, doch nicht zu schnell
Feierlich und gemessen, ohne zu schleppen
Stürmisch bewegt
Daniel Blendulf – Conductor
Pablo Ferrández – Cello
Pan-Caucasian Youth Orchestra

Antonin Dvořák (1841-1904)
Concerto for Cello and Orchestra in B Minor, 
Op. 104, B.191
Allegro
Adagio ma non troppo
Finale: Allegro moderato

Gustav Mahler (1860–1911)
Symphony No. 1 in D Major
Langsam, schleppend
Kräftig bewegt, doch nicht zu schnell
Feierlich und gemessen, ohne zu schleppen
Stürmisch bewegt

კონცერტი ჩელოსა და ორკესტრისთვის 
სი მინორი, თხზ. 104, B. 19
1892 წელს ანტონინ დვორჟაკი 
ამერიკაში გაემგზავრა, სადაც შექმნა 
თავისი რამდენიმე
ყველაზე ცნობილი ოპუსი, მათ შორის - 
ჩელოს კონცერტი. 1894 წელს ვიქტორ 
ჰერბერტის მეორე ჩელოს კონცერტის 
მოსმენის შემდეგ დვორჟაკმა 
გადაწყვიტა, დაეწერა კონცერტი
თავისი მეგობრისთვის, ჰანუშ 
ვიჰანისთვის, რომელიც დაიხმარია 
კიდეც ჩელოს პარტიაზე
მუშაობისას. კონცერტის წერისას 
დვორჟაკმა შეიტყო, რომ მისი სიყრმის 
სიყვარული, მისი მეუღლის და ჟოზეფინა 
კაუნიცოვა მძიმედ დაავადდა. მასზე 
ფიქრები და მოგონებები კონცერტში 
აისახა. მეორე ნაწილში ჩნდება 
მელოდია დვორჟაკის სიმღერისა „მიეცი 
უფლება ჩემს სულს, გაფრინდეს“, 
რომელიც ჟოზეფინას ჰყვარებია ძალიან. 
ეს მელოდია ბრუნდება ფინალის 
კოდაშიც - ის დვორჟაკმა უკვე 
ჟოზეფინას გარდაცვალების შემდეგ 
დაამატა მესამე ნაწილს. სწორედ ამ 
კოდას შეეწირა ჩელოს კადენცია: 
სოლისტის ვირტუოზული პასაჟების
ნაცვლად, საცეკვაო რიტმებით 
გაჯერებული ფინალის ბოლოს 
„მოულოდნელად“ ჩვენ ვისმენთ
ჟოზეფინას საყვარელ მელოდიას. ის 
თანდათანობით ქრება, ისმის 
ამოსუნთქვა - დვორჟაკი თითქოს 
აძლევს უფლებას სულს, გაფრინდეს... 
და, როგორც თავად კომპოზიტორი წერს,
„კონცერტის ბოლო ტაქტებს საკუთარ 
თავზე ორკესტრი იღებს, ამთავრებს რა 
ნაწარმოებს მგზნებარე ხასიათში“. 
კონცერტმა პრემიერისთანავე (1896) 
მოიპოვა უდიდესი პოპულარობა
და გარკვეული დროის შემდეგ ჟანრის 
ერთ-ერთი საუკეთესო ნიმუშის წოდებაც 
დაიმსახურა. „რატომ არ ვიცოდი, რომ 
შესაძლებელია ჩელოს კონცერტის ასე 
დაწერა?“, - აღმოხდა იმავე 1896
წელს დვორჟაკის უფროს მეგობარსა და 
მენტორს იოჰანეს ბრამსს, „რომ 
მცოდნოდა, ამას
დიდი ხნის წინ თავად გავაკეთებდი

გუსტავ მალერი
სიმფონია No.1 რე მაჟორი
მალერმა თავისი პირველი სიმფონიის 
მონახაზზე მუშაობა ჯერ კიდევ 1880-იანი 
წლების
შუაში დაიწყო, 1888 წელს კი დაასრულა 
იგი და ნაწარმოების პრემიერას 
მომდევნო წელს ბუდაპეშტში თავადვე 
უდირიჟორა. ნაწარმოები 
თავდაპირველად სიმფონიურ პოემად 
იქნა მოხსენიებული და შემდეგ მას 
მიენიჭა ქვესათაური „ტიტანი“, ჟან 
პაულის რომანის მიხედვით. თუმცა 
მალერმა მალევე უარი თქვა 
ქვესათაურზე, რადგან ფიქრობდა, რომ 
მას მსმენელი შეცდომაში შეჰყავდა. 
სიმფონია დიდწილად ეფუძნება 
მალერის სიმღერებს,
განსაკუთრებით კი მის ციკლს 
„მოგზაური ქარგლის სიმღერები“. 
სიმფონიური და სასიმღერო
ჟანრების შერწყმა შემდგომში მალერის 
სტილის დამახასიათებელ ნიშანად იქცა. 
1889 წლის პრემიერაზე ნაწარმოებმა 
კრიტიკოსები და მსმენელები დააბნია — 
ფოლკლორული ელემენტების, 
პაროდიისა და სიმფონიური მასშტაბის 
ერთმანეთთან შერწყმა პუბლიკამ
შეუსაბამოდ მიიჩნია. მალერმა კი 
განაგრძო სიმფონიაზე მუშაობა 1896 
წლამდე, რის შემდეგაც
ნაწარმოებმა ნელ-ნელა დაიმკვიდრა 
ადგილი ორკესტრების რეპერტუარში. 
პირველი სიმფონიის ერთ-ერთი 
ყველაზე გამორჩეული თავისებურებაა 
მალერის მიერ ნაცნობი მასალის
მოულოდნელ კონტექსტში გამოყენება — 
მაგალითად, საბავშვო სიმღერის „Frère 
Jacques“ გარდაქმნა სამგლოვიარო 
მარშად, ან კლეზმერის ბენდების 
იმიტირებადი პასაჟების
გამოყენება, რაც მალერის მორავიული 
ბავშვობის ხმოვან გარემოს ასახავს. 
თუმცა, თუ თავის დროზე სიმფონია 
ექსცენტრულად მიიჩნეოდა, დღეს ის 
მალერის ყველაზე ხშირად შესრულებად 
ნაწარმოებთა შორისაა — გამორჩეული 
ახალგაზრდული ენერგიით, თამამი
ორიგინალურობით და იმ დიდი 
სიმფონისტის პოტენციალით, რომლადაც 
მალერი შემდგომში
იქცა.

ამ დროს საქართველოში...
1888 წელს, როცა წინანდლის მამული 
საუფლისწულო მამულებს გადაეცა, აქ 
აშენდა დიდი ღვინის ქარხანა და 
ალექსანდრე ჭავჭავაძის მიერ XIX 
საუკუნის 30-იან წლებში
დაარსებული ღვინის საცავი 
მნიშვნელოვნად გაფართოვდა. დღეს 
კოლექცია 16 500-მდე
ბოთლს მოიცავს. მათ შორის არის 1814 
წლის „პოლონური თაფლისა“, 1861 წლის 
„Chateau d’Yquem“ და 1841 წელს 
ალექსანდრეს მიერ პირველად ბოთლში 
ჩამოსხმული „საფერავი“.

